
Кәсіби сахна өнерін 
қалыптастырудағы 
алғашқы қадамдар

Бұдан тоқсан жыл ілгеріде, Қазақ Республикасының бас газеті 
«Еңбекші қазақтың» 1926 жыл басындағы бірнеше нөмірінің 
бірінші бетінде мынандай хабарлама басылды:

«Ғинуардың 13-і күні кешкі сағат 6-да Мемлекеттік 
Ұлт театрының ашылу мерекесі болады. Театр артистері 
Кемеңгерұлының «Алтын сақинасын» ойнайды. Оның соңынан 
концерт. Демалыс уақыттарында оркестр ойнап тұрады. Театр 
директоры Дінше». Сөйтіп, 1926 жылғы ғинуардың (январьдың, 
қаңтардың) 13-інде жас Қазақ Республикасының астанасы 
Қызылорда қаласында Мемлекеттік Ұлт театры (қазіргі Мұхтар 
Әуезов атындағы академиялық қазақ драма театры) салтанатты 
түрде ашылды. 

Даңқты театрымыздың сахнасында тамаша өнерімен жарқы
раған әр кезгі атақты шеберлер мен әйгілі режиссерлер есімдері 
бүгінде баршамызға таныс. Ал Ұлт театрының ашылу мерекесіне 
орай және алғашқы қадамдары жайында республиканың бас 
газетінде беріліп тұрған хабарларға «Театр директоры Дінше» 
деп қол қойып отырған тұңғыш басшысы және оның есіміне 
байланысты мәдени оқиғалар жайында не білеміз? Жоғарыдағыдай 
жарнамалық мәтіндер 1926 жылдың алғашқы төрт айы бойында 
шыққан. Оларда Ұлт театрының қызметі, арнайы ұйымдастырылған 
бәйге, жекелеген спектакльдерді қоюшы режиссерлер, ойнайтын 
әртістер, бәйгеге түскен туындыларды сараптайтын комиссия 
құрамы жайында деректер бар.  Мәселен, сондай жарнамалардың 
бірінде бәйгеге түскен пьесаны талқылауға көрермендердің де 
қатыса алатыны айтылады: «Ойынға келушілер пьесаны сынап, 
сұраулар басылған қағазға жауап жазып береді». Сонымен бірге: 
«Жеті кісіден сыншы комиссия ойында болып, пьесаның артық, 
кем жерлерін бақылап отырады». Бұл комиссияның ағарту 
халкомы Смағұл Садуақасов, өлкелік партия комитеті үгіт-
насихат бөлімінің меңгерушісі Ораз Жандосов, орыс театрының 
режиссері Михаил Насонов, ақын-жазушылар  Бейімбет Майлин, 
Молдағали Жолдыбаев, Ахмет Байтұрсынов, Жүсіпбек Аймауытов 
кірген құрамы да көрсетілген. Аңғарғанымыздай, алғашқы 
театрлық маусым барысында репертуарды байыту мақсатымен 
драматургтерді ынталандыру шарасы жасалған жаңа пьесаларға 
бәйге жарияланып, түскен туындылар бірден сахналанып тұрды. 
Ағарту халық комиссариаты құрған арнайы комиссия – белгілі 
қазақ журналист-жазушылары, орыс театрының режиссері, оқу 
наркомы – спектакльдерді көрермендермен бірге тамашалап, 
олардың сапасына, Дінше мен оның өнерпаз серіктерінің балаң 
сахнада маңдай терлерін төге еңбек етіп көрсеткен ойындарына  
баға беріп отырды.  Олар және қатардағы көрермендер ұлттық 
драматургия, режиссура, орындаушы-әртістер жайында 
спектакльдің артынша, ойынның ізін суытпай пікірлерін біл
діріп, өз ойларымен жас сахна шеберлерінің кәсіптік биікке 
біліктілікпен бет алуына септесуге тырысты. Газет бетіндегі 
әлгіндей жарнамалардан «оқу комиссариатының бәйгесіне келген 
пьесалардың ішіндегі дәмелісі – 3 перделі «Исатай батыр» деген 
тарихи драма», «Шернияз» атты 4 перделі қарақалпақ тұрмысынан 
жазылған драма», сондай-ақ «бәйгеге келген 3 перделі, 6 сүгіретті 
және прологі мен эпилогі бар «Қаракөз» атты драма» қойылғанын 
білуге болады. Арнайы хабарландырулардың біріндегі: «Қаракөз» 
атты драма апрельдің 8-інде, бейсенбі күні ойналмақшы еді, бірақ 
даярлап шығаруға уақыт көп керек болғандықтан, апрельдің 11-
іне қалдырылды. Театр артистерінің саны жетпегендіктен, 10-нан 
артық адам сырттан шақырылды. Ойынның 
аса қызық болып шығуы күтіледі», – деген 
жолдар да қызғылықты.

Ақмешіт Қызылорда болғанда

Жыл басынан 
бері Қызылорда ел 

астанасы болған 
шақтағы тарихи 

оқиғаларды 
оқырман назарына 

ұсынып келеміз. 
Бұл жолы 

жазушы Бейбіт 
Қойшыбаевтың ұлт 
театрына қатысты мақаласын жариялап отырмыз.   

ҚАЗАҚ ҰЛТТЫҚ САХНА 
ӨНЕРІНІҢ ІРГЕТАСЫН 
ҚАЛАҒАН КІМ?

Өткен жылы Қызылордада жүзден астам 
көше жөнделіп, тұрғындар алғыс жаудырған 
еді. Алайда «Жас Алаш» газетінің атына 
берілген көше баяғы қалпына қайта түсіп, 
жөндеуді қажет етіп отыр. 

1921 жылдың 22 наурызында Ташкент қала
сында «Жас Алаш» газетінің алғашқы саны 
басылып шықты. Содан бері парақтай судырап 
100 жыл өтіпті. «Жас Алаш» жастарға арналған ең 
байырғы және беделді республикалық басылым. 

Бір ғасыр тарихы бар басылымға Қызылорда 
қаласынан көше атауы да берілген. Халық оған 
қуанды. Сол көшеге өткен жылы жол төселіп, 
асфальттанды. Жалпы өткен жылы «Жұмыспен 
қамтудың 2020-2021 жылдарға арналған жол 
картасы» бағдарламасы аясында республикалық 
бюджет есебінен қаладағы жалпы ұзындығы 75,9 
шақырым болатын 109 көше және ұзындығы 
3,3 шақырым болатын 2 елді мекеннің кіреберіс 
жолына орташа жөндеу жұмыстары жүргізілген. 
Оның ішінде «Жас Алаш» көшесі де бар. 

Өткен жылы толықтай жөнделген көше 
бір жыл болмай сыр берді. «РБ строй» ЖШС 
мердігер мекемесі салған асфальт жол жылға 

жетпей ойылып, астаң-кестеңі шығып жатыр. Ал 
оны салған құрылыс компаниялары жұмыстың 
не себепті сапасыз атқарылғанын ашып айта 
алмай отыр. Бірақ жыл айналмай жатып, көшеден 

көрік кетті. Бетіне жалатып қана төсеген асфальт 
жабындысы көшіп, шұрық-тесік жолға айналды.  

Бүгінде қазаншұңқырлар пайда болған. 
Көліктің доңғалағы түсіп кетсе, шыға 

алмайтындай ойдым-ойдым ойықтар көп. 
Жүргізушілер лажы болса басқа көшемен 
айналып өтуді жөн көреді. 

Көше тұрғындары да өз реніштерін білдірді. 
– Қаланың қақ ортасында тұрғанымызбен 

хәліміз ауылдағыдан жаман. Көріп тұрған
дарыңыздай көшенің ойдым-ойдымы шықты. 
Биыл «Жас Алаш» газетінің мерейлі тойы. Ал 
бұл деген ұят емес пе? Мердігер мекеме ертең 

бұны жамап кетеді. Ол тағы сыр береді, – 
дейді «Жас Алаш» көшесінің тұрғыны Абылай 
Әлібай.

Қалалық тұрғын үй коммуналдық шаруа
шылығы, жолаушылар көлігі, автомобиль жол
дары және тұрғын үй инспекциясы бөлімінің 
мәліметіне сүйенсек, бүгінде «РБ строй» ЖШС 
мердігер мекемесінің жұмысын сотқа жолдап 
қойған. Сот шешім шығарса бұл көшенің сыр 
берген жерлерін қайта жасайтын болады. 

«Жас Алаш» жалпыұлттық қазақ басылымы. 
Газет үлкен-кіші үзбей оқитын дәстүрлі әрі жаңа
ша басылым. Қазақстандағы белгілі де беделді 
журналистика кадрларын тәрбиелеп шығарған 
ұстахана іспетті. Қазақ әдебиеті мен мәдениетінің, 
журналистикасы мен публицистикасының небір 
майталмандары жұмысын осы қарашаңырақтан 
бастаған.

Шерхан Мұртаза бастаған топты айтпағанның 
өзінде, бір Ғани Мұратбаевтың есімі көп 
нәрседен хабар береді. «Жас Алаш» көшесінің 
басылымның мерейлі мерекесі қарсаңында бұлай 
болғаны көңілді қынжылтады. Бұған жауапты 
мекемелер не дейді екен?..

Жарасхан Қуанышбайұлы
Суретті түсірген Нұрболат Нұржаубай

«Жас Алаш» көшесі қайта жөндеуді қажет етеді

Өткен жылы облыс әкімі 
Гүлшара Әбдіқалықова комму
налдық төлемдер тарифінің тұ
рақтылығын күнделікті жеке 
бақылауында ұстап отырғанын, 
оған алаңдауға еш себеп жоғын 
айтқан еді. 

– Біз табиғи монополияларды 
реттеудің облыс бойынша депар
таментіне тарифтердің негізсіз 
өсуіне жол бермеу және қызмет
терге тариф белгілеудің ашық
тығын қамтамасыз ету туралы 
тапсырма жүктеген болатынбыз. 
Былтырғы жылдың ақпан, наурыз 
айларында электр энергиясының 
тарифін, осы салаға қызмет көр
сетуші «Шиелі жарығы» ЖШС 
4,2, «Дәулетэнерго» ЖШС 6,5, 
«Энергосервис» ЕЖШС 5,5 про
центке дейін көтерген еді. Аталған 
мәселені назарға ала отырып, 
жауапты сала мамандары тиісті 
шаралар қабылдады. Нәтижесінде 
электрмен жабдықтау тарифтерін 
9,1 проценте төмендетуге қол 
жеткіздік, – деді облыс әкімі.

Бағдарлама бастауы
2010 – 2014 жылдары аралығында өңірімізде құны 

82 млрд теңгені құрайтын 17 жоба іске асып, 12 өнім 
шығарылды. Атап айтар болсақ, электр энергия, өңделген 
газ, химиялық реагенттер, күкірт қышқылы, асфальтбетон, 
кірпіш, сүт, балық, ас және техникалық тұз өнімдері, мия 
сығындысы. 2010 жылы «Казгермұнай» біріккен кәсіпорны 
қуаттылығы жылына 300 млн текше метр газ өңдеу 

зауытын іске қосты. Бұл өз кезегінде өңдеу өнеркәсібін 
дамытуға қала кәсіпорындарын арзан бағадағы «көгілдір 
отынмен» қамтамасыз етіп, шағын және орта бизнестің 
дамуына ықпал жасады. Сондай-ақ ілеспе газды өңдеу 
қоршаған ортаның ластануын төмендетуге арқылы өңірдің 
экологиялық жағдайына оң әсерін тигізді. «Ақшабұлақ» 
кен орнындағы ілеспе газды толыққанды игеру мақсатында 
«Кристалл менеджмент» серіктестігінің ірі инновациялық 
сипаттағы қуаттылығы 87 мВт-тық электр стансасы 

іске қосылды. Сонымен қатар ірі мұнай компаниялары 
«Петро Казақстан Құмкөл ресорсиз» АҚ, «Торғай 
Петролеум» АҚ қуаттылығы 50 мВт-тық газтурбиналық 
стансаны іске қосып, облыстың энергия тапшылығын 
төмендетуге айтарлықтай оң әсер етті. Бұдан бөлек «РЗА» 
АҚ индустрияландыру бағдарламасын дамытуда жүйелі 
жұмыс жүргізді. Кәсіпорын сүт өнімдерін «Дәмді» сауда 
маркасымен экспорттауда. 

ИНДУСТРИЯ ИГІЛІГІ  
Тәуелсіздік тұсында 

Сыр өңірінің индустрия саласы 
айтарлықтай қарқын алып, 

ел ахуалының жақсара түсуіне 
септігін тигізді. 

Дәл қазір қымбатшылық 
қос бүйірден қысып тұр. 

Азық-түліктің шарықтаған 
бағасына бұғау сала алмай 

жатқанда электр энергиясы 
қымбаттады. Осы жылдың 

бірінші маусымынан бастап, 
қоғамның бүкіл тамырына 

жан бітіріп отырған 
электр энергиясының 

бағасы өсті. Осыған дейін 
жарықтың 1 кВт сағатына 

16,86 теңге төлесек, енді 
ол 17,93 теңгеге артып 
отыр. Бұл қарапайым 
халықтың қалтасына 

әжептеуір салмақ түсіреді. 
Электр энергиясының 

қымбаттауына не себеп 
болып тұр? Осы мәселені 

жан-жақты зерттеп көрдік. 
Мамандар да 

өз уәждерін айтуда. 

ЖАРЫҚ 
НЕГЕ ҚЫМБАТТАДЫ?

2 бетте

4 бетте

Ақмешіт апталығы

Қала тынысы

Қытайдан шыққан вирус туралы 
мәлімет ең алдымен бұқаралық ақпарат 
құралдары арқылы тарады. Әлемді 
шарлаған кесел медицинасы әлдеқайда 
озық елдердің өзін шырғалаңға салды. 

«Covid-19» жеке адамнан бастап 
мемлекеттік басқаруға дейінгі дағда
рысқа әкелді. Барлық шекара жабылып, 
бұрын-соңды болмаған көлемді тежеліс 
орын алды. Адамдар бір сәтте табы
сынан айырылып, ел экономикасы 
тұралады. Әлем үшін уақыт бір орында 
тұрып қалғандай көрінді.  

Коронавирус тұтқиылдан соққы 
берген алғашқы саланың бірі – туризм 
индустриясы. Қауіпті дертпен әлемдік 
күрес ішкі-сыртқы шекаралардың 
жабылуына алып келді. Транспорт 
тасымалы, қызмет көрсету саласы өз 
жұмысын уақытша тоқтатып, жобалар 
мен жоғары деңгейдегі іс-шаралар 
кейінге шегерілді. Бұл шектеулер бір
ден туристік саланың жұмысына кері 
әсер етті. Дегенмен бұл індеттің кей 
жерде жақсы жағынан да әсер еткенін 
мойындау керек.

Ең алдымен коронавирус бүкіл 
әлемнің денсаулық сақтау саласын 
өзгертті. Сырттан тасымалданатын 
тауар айналымы шектелгенде отандық 
өнімдерге сұраныс арта бастады.  Аса 
ірі компаниялар өз стратегияларын  
қайта қарастырды. «Covid-19» цифрлық 
сауда-саттықты автоматтандыруға 
ерекше үлес қосты. Қазіргі кезде 
мамандар 2030 жылға қарай 400-
ден 800 миллионға дейінгі жұмыс 

орны автоматтандырылуы мүмкін 
деп болжануда. Адамдар азық-түлікті 
де үйлерінде отырып алатын болды. 
Дәстүрлі оқу жүйесі әп-сәтте қашықтан 
оқыту жүйесіне ауысты. Оқытушылар 
онлайн дәріс беруге дағдыланып, 
жаппай онлайн оқу жүзеге асты.

Үкімет вируспен күресіп  жатқан 
дәрігерлерге  қосымша өтемақы 
тағайындады. «Қауіптілігі аса жоғары 
топ» – реанимация бөлімдерін қоса 
алғанда жұқпалы аурулар стацио
нарының дәрігерлері, орта және 
кіші медицина қызметкерлерінің жа
лақысына 850 мың теңге көлемінде 
үстемақы қосылды. «Қауіптілігі жо
ғары топ» – провизорлық стационар 
мен жедел жәрдем қызметінің дәрі
герлері, орта және кіші медицина 
қызметкерлерінің жалақысына айына 
425 мың теңге қосылса, «Қауіптілігі 
орташа топ» – карантиндік стационар 
дәрігерлері, орта және кіші медицина 
қызметкерлері санитарлық дәрігерлер, 
жедел жәрдем жүргізушілерінің жала
қысына айына 212 мың теңге қосылды. 

Осындай үлкен өзгерістерден 
кейін көптеген адам өзінің  және өзге
нің алдындағы жауапкершілігін түсін
гендей. Адами құндылықтар қайта ора
лып, туыс арасындағы сыйластық арта 
бастады. Жалпы барша адамзат ден
саулықтың қадірін түсінді. 

А.СЕЙДУЛЛА
Қорқыт ата атындағы Қызылорда 

БІЛІМ НЫСАНДАРЫ 
НАЗАРДА

Шаһар басшысы Ғанибек Қазантаев қаладағы бірқатар 
мектеп пен балабақшаны аралап ондағы мәселелердің жай-
күйін біліп қайтты. 

Жұмада Ғанибек Қонысбекұлы қаладағы бірнеше білім 
беру ұйымдарын аралап, ондағы шешуді қажет ететін 
мәселелермен танысты. Ол П.Осипенко атындағы №8, 
А.Байтұрсынов атындағы №211, Т.Рысқұлов атындағы №222 
орта мектептер мен Н.Ілиясов атындағы №9, Ы.Алтынсарин 
атындағы №10, Б.Шалғынбаев атындағы №217 мектеп-
лицейіне барды. Одан бөлек, №6 «Балбұлақ» балабақшасы 
мен №4 «Қуаныш» санаториялық бөбекжайы да әкім 
назарынан тыс қалмады.

Білім беру нысандарының ортақ проблемасы – күрделі 
жөндеу. Мысалы, 81 жыл бұрын негізі қаланған П.Осипенко 
атындағы №8 орта мектептің ғимараты апаттық деп танылған 
соң Қонаев көшесі №23 мекен жайына көшірілген. Мектеп 
қазіргі таңда күтіп ұстау жұмыстары жүйелі жүргізілгенімен 
тозығы жетіп, күрделі жөндеуді қажет етеді. 

Шаһар орталығындағы «Балбұлақ» балабақшасы да осындай 
жағдайда. 1979 жылы пайдалануға берілген балабақшада 140 
бала тәрбиелене алады. Десе де тозығы жеткен, жөндеуді қажет 
ететін нысанда қазіргі кезде 75 бүлдіршін бар.

Осы білім нысандарын аралау барысында қала басшысы 
Ғ.Қонысбекұлы тез арада бұл түйінін шешу керектігін 
айтып, жауаптыларға жөндеу жұмыстарының жоба-
сметалық құжатын дайындауды тапсырды. Бұл құжаттармен 
қала әкімі білім басқармасы арқылы облыстық бюджетке 
өтінім бермек.

ТАЗАЛЫҚ КҮН ТӘРТІБІНЕН 
ТҮСПЕЙДІ

Қала әкімі сенбі күні облыс әкімінің орынбасары Бақыт 
Жахановпен бірге дүниежүзілік қоршаған ортаны қорғау 
күніне орай «Birge Taza Qazaqstan» экологиялық акциясына 
қатысты. Акцияға қаладағы дербес бөлімдер, аппарат 
қызметкерлері мен тазалыққа бей-жай қарамайтын қала 
тұрғындары да өз үлесін қосты.

Шара аясында 36 гектар аумақты алып жатқан «Денсаулық 
және демалыс» саябағына тазалау жұмыстары жүргізілді. 
Ғанибек Қонысбекұлы өз сөзінде бұл сенбілік жұмыстары 
алдағы уақытта да жалғасын табатынын айтып, саябақта 
жақын күндері аттракциондар мен балалар ойын алаңдары 
орнатылатынын жеткізді.

ЖАҢА ЖАҒАЖАЙ 
АШЫЛМАҚ

Ал сенбідегі серпінді сезім сыйлаған жаңалық – жаңа 
жағажай ашылатыны. Қала әкімі жаңа жазғы демалыс 
орны «Эдельвейс» саяжайы аумағында ашылатынын 
айтты. 

«Жаңа жағажай ашуда ең бірінші суға түсу маусымындағы 
қауіпсіздік мәселесін назарға алдық. Бұл жерде тұрғындарға 
барлық жағдай жасалып, келушілер қолшатыр, керует, био 
әжетхана мен киім ауыстыратын орын секілді қажеттіліктермен 
толық қамтылады», − деген қала әкімі коммуналдық жаға
жайды жақын күндері іске қосу жұмыстары басталатынын 
айтты. Жоспар жүйелі түрде орындалса жаңа жағажай қызыл
ордалықтарға тегін қызмет көрсететін болады. 

«Ақмешіт-ақпарат»

Әлемдік білім жүйесінде қазіргі жастар 
қайда оқимын десе де өз еркінде. Осындай 
еліміздің  озық білім ордаларының қатарында 
Қорқыт ата атындағы Қызылорда университеті 
де бар. Аталған оқу орны Қазақстанның  
алдыңғы қатарлы ЖОО-ның қатарына енді. 
Құрылғанына 80 жылдан асқан қара шаңырақ 
бабалардан мирас болып ғасырлар қойнауынан 
жеткен білім мен ғылымның бүгінгі мұра
гері десек болады. Осы  жылдар ішінде уни
верситет маман даярлауда өзіндік дәстүрі 
қалыптасқан іргелі жоғары оқу орнына ай
налды. Білім ордасының түлектері еліміздің 
түкпір-түкпірінде әр салада қызмет атқаруда. 
Олардың арасында Қазақстан Республикасы 
Парламентінің депутаттары, мемлекет және 
қоғам қайраткерлері, Қазақстанның Еңбек Ері, 
Мемлекеттік сыйлықтың лауреаттары, өнер 
және мәдениет майталмандары, ғылым мен 
спорт саңлақтары бар.

Жуық арада Аккредиттеу және рейтингтік 
Тәуелсіз агенттігі өткізген ЖОО-ның Ұлттық 
рейтингісі қорытындысында Университет ҚР 
ЖОО-ның Бас рейтингісіне енді. Осылайша 85 
жоғары оқу орны қатысқан рейтингте 7 орынды 
иеленді. Оның ішінде 12 бағдарлама  бірінші 
үштікке еніп отыр. Бұл – үлкен жетістік. Соңғы 
екі жылда университет тоғызыншы орынды 
иеленіп келген.

Осыған дейін білім ордасы халықаралық  
QS рейтингінде Шығыс Еуропа және Орта 

Азия елдеріндегі 3000-ға жуық университеттің 
ішінде «ТОП-250» жоғарғы оқу орындарының 
қатарына енді. Университет бұл байқауда 
биыл да бақ сынап жатыр. Оның қорытындысы 
қыркүйек айының соңында жарияланады. 
Бүгінде оқу орнының техникалық базасы 
жаңарып, білім алушыларға барынша жағдай 
жасалуда.

Осындай іргелі білім ордасында 452 оқы
тушы-профессор қызмет атқарады.  Оның 
ішінде 19 ғылым докторы, 168 ғылым кан
дидаты, 30 РhD доктор, 179 магистр бар. 
Биылғы оқу жылында жас ғалымдар арасынан 
6 PhD, 3 қауымдастырылған профессор, 2 ғы
лым кандидаты, «ЖОО үздік оқытушысы» 
атағының иегері шықты. Халықаралық және 
республикалық ғылыми-зерттеу мен шығар
машылық байқауларда 40-тан астам студент 
жүлдегер атанды.

Қазіргі уақытта университеттің материал
дық-техникалық базасында заманауи үлгіде 
жасақталған 10 оқу ғимараты, ғалымдар үйі 
мен 4 студенттік жатақхана, Студенттер 
сарайы, 7 асхана, жүзу бассейні мен жаттығу 
залы орналасқан «Сейхун» спорттық-сауық
тыру кешені, әскери кафедраның оқу-тактика
лық полигоны, агробиологиялық кешен, 6 кі
тапхана мен оқу залдары кіреді.

Аружан Сейдулла,
Қорқыт ата атындағы Қызылорда 

Бұл өткен жылғы жұмыстың нәтижесі 
еді. Ал биыл қалай? Табиғи монополияларды 
реттеу комитетінің облыс бойынша депар
таментінің мәліметіне сүйенсек, ҚР 
Энергетика министрінің 2021 жылғы 30 
наурыздағы №108 бұйрығымен еліміздің 
электр стансалары өндіретін электр энер
гиясының шектік көтерме бағаларын 
бекітті. Онда 11 проценттен 25,5-ке дейін 
өскен. Ал біздің аймақты электр қуатымен 
қамтамасыз ететін электр стансалары 
үшін «Қызылордажылуэлектрорталығы» 
МКК – 11 процент, «Екібастұз ГРЭС-1» 
ЖШС – 25, «Екібастұз ГРЭС-2» АҚ – 6,1, 
«Жамбыл ГРЭС» АҚ – 25,5 процентке 
арты. Бұл жөнінде ҚР Ұлттық экономика 
министрлігінің Табиғи монополияларды 
реттеу комитетінің облыс бойынша де
партамент басшысы Гүлмира Өтегенова 
мәлімдеді.

– Қолданыстағы бағамен салыстырғанда 
1 кВт.сағатқа ҚҚС-сыз 75 тиынға өз
гертілген. Жіктеп айтсақ, бірінші деңгей 
– 1 айға 1 адамға 70 кВт-ға дейін –14,68 
теңге, екінші деңгей – 1 айға 1 адамға 70 
кВт. сағаттан 150 кВт-ға дейін – 18,79 
теңге. Ал үшінші деңгей 1 айға 1 адамға 150 
кВт-дан жоғары – 23,49 теңге. Енді заңды 
тұлғалар үшін орташа босату тарифі – 20,7 
немесе жобалық бағамен салыстырғанда 
7,5 процентке төмендетіліп, оның ішінде: 
заңды тұлғалар үшін – 30,69 теңге, жеке 
төлем үшін – 17,93 теңгені құрап отыр, – 
деді департамент басшысы.

Атап айтқанда, бір үйде 4 адам тұрып, 
олар бір айда 280 кВт пайдаланса, оны үш 
деңгеймен де төлейді. Қалай дейсіз ғой. 
Мәселен, 70 кВт бірінші, 150 кВт екінші, 
қалғанын үшінші деңгей арқылы есептейді.  
Егер бір адам 70 кВт тұтынса оны бірінші 
деңгеймен ғана төлейді. Бір айда қанша 
кВт сағат қолданғанына байланысты төлем 
мөлшерін компьютердегі арнайы бағдар
лама шығарып береді. 

Әрине,  сапалы қызмет – басты назарда. 
Ол үшін тозған желі мен ескірген жабдықты 
жаңалау қажет. Тарифтің өсуіне себеп көп. 
Былтыр еліміздің энергетикалық жүйесінде 
4 жарым мыңға жуық технологиялық ақау 
орын алған. Бұл 2019 жылмен салыстыр
ғанда 11 процентке артық. Қазіргі кезде 
электр қуатының авариялық істен шығуы, 
тұтынушыларды энергия көзімен жабдықтау 
сапасының төмендеуі және Қазақстанның 
біртұтас электр энергетикалық жүйесінің 
көрші елдерге тәуелділігі ұлғайып отыр. 
Бұл жөнінде ҚР Энергетика министрлігінің 
департамент директоры Айдос Дәрібаев 
«Qazaqstan» ұлттық арнасына берген сұх
батында түсіндірді. 

Электр энергиясы тарифінің өсу 
себебін анықтау мақсатында қала аумағын 
жарықпен қамтып отырған «Энергосервис» 
ЕЖШС мекемесіне ат басын тіредік. Атам 

жарықтық үнемі «жарық пен суға төлеген 
ақша адал» деп отырушы еді. Десе де 
бүгінде бұл мекемеге жеке тұлғалар – 100 
млн-ға жуық қарыз. Ал заңды тұлғалардан 
– 37 млн берешек бар екен. Бір өкініштісі, 
бұл көрсеткіш  былтырғы жылмен салыс
тырғанда әлдеқайда өскен. Мұны сала 
мамандары пандемия кезіндегі жергілікті 
тұрғындардың жұмыссыз қалуымен тікелей 

байланыстырып отыр.  Алайда оның шешу 
жолдарын да қарастырып қойған. Мәселен, 
энергия көзіне қарызы бар жергілікті тұрғын 
мекемеге келіп жағдайын түсіндірсе, қанша 
теңге болса да бөліп төлеуге мүмкіндік 
бермек. 

– Қазіргі кезде біз энергияны тасы
малдайтын еліміздегі «KEGOC», аймақтағы 
«КРЭК» мекемелері мен тығыз байла
ныста жұмыс істейміз. Ашып айтқанда, 
көшедегі бағаналар, сымдар, подстансалар 
осы КРЭК-тің  теңгерімінде. Қондырғылар 
бұзылып, істен шықса немесе күйіп кетсе 
сол мекеме жөндеп, жаңасын орнатады. 
Біз энергия көзін  өндіргені үшін электр 
стансаларға, оны аймаққа жеткізіп бергені 
үшін тасымалдаушы мекемелерге қаржы 
төлейміз. Осылардың жиынтық бағасынан 
тариф құралады. Мәселен, орташа босату 
тарифі 17,93 теңгенің 9,048 теңге стансаға, 
6,81 теңге тасымалға кетеді. Сондай-ақ 
ілеспе қызметтер: қуатты қамтамасыз етіп, 
реттейтін (РФЦ) мекемеге – 1,552 теңге  
жұмсалады. Әрі қарай өзіңіз есептей беріңіз. 
Ал біздің мекеменің жабдықтаушы шығыны 
0,52 тиын. Бұл көрсеткіш 2014 жылдан бері 
өзгерген жоқ, – деді «Энергосервис» ЕЖШС 
директорының орынбасары Еркебұлан 
Сұлтанбеков. 

Зерттей келе Қазақстан бойынша электр 
қуатына төленетін тариф бағасы әртүрлі 
екенін аңғардық. Оның себебі жарықтың 

тұтынушыға жеткізілуіне байланысты. 
Мәселен, еліміздің электр жүйесінің көбі 
солтүстікте орналасқан. Біздің аймаққа 
электр көзінің басым көпшілігі осы 
жақтан келеді. Ал Оңтүстікте «Мойнақ су» 
электр стансасы іске қосылған. Сондай-
ақ «Балқаш» стансасы орталық өңірді 
қамтамасыз етсе, батыс аймақ негізінен 
энергия көзін Ресейден алады. Шығыста 

электр энергиясы жеткілікті. Мұндағы 
ең өзекті мәселе электр қуаты бастапқы 
нүктеден тұтынушыға жету үшін жүздеген 
шақырымдық ұзын желілер арқылы өтеді. 
Жол-жөнекей қаншама энергия ысырап 
болады. Сала мамандарының айтуынша, 
технологияның ең озық түрін қолданса 
да стансадан шыққан энергияның 10 
проценті далаға кетеді екен.  Сондықтан 
аймақаралық желілер бойынша электр 
энергиясын бөлу, оны қамту, жөнелтуге 
кеткен шығын есептеліп, әртүрлі тариф 
шығады. 

Қызылорда қаласында бір айда 30 млн 
кВт электр қуаты пайдаланылады. Оны он 
екі айға көбейтсек, жылына 400 млн кВт-ға 
жуық қолданылады деген сөз. Десе де көктем 
мен күз мезгілінде жергілікті тұрғындар 
электр энергиясын аз пайдаланатын көріне
ді. Әрине, қыста жылу маусымы басталса, 
жазда салқындатқыш қосылады. 

Бүгінде «Қызылордажылуэлоктрорта
лығы» мекемесі қаланың 30 процентін ғана 
электр қуатымен қамтып отыр. Бір атап 
айтарлығы, өзімізден шығарылса да басқа 
стансаларға қарағанда тарифі біршама 
жоғары екен.  

Осы жерде «Өзімізден өндірілген электр 
энергиясының бағасы неге қымбат?» деген 
сұрақ туындайды. Оның жауабын білу үшін 
«Қызылодажылуэлектрорталығы» МКК 
басшысы Наурыз Сатхановқа жолықтық. 

– Қазақстандағы электр энергиясын 
өндіретін стансаларды ҚР Энергетика 
министрлігі жан-жақты зерттеп барып, 
тарифті бекітеді. Электр стансасы 1964 
жылы салынған. Ал жаңасы 2005 жылы 
қолданысқа берілді. Тозығы жеткен 
қондырғының шығыны көптеу болған
дықтан тарифті соған сай бекітті. Мәселен, 
біздің табыстың 60 проценті «көгілдір 
отынға» жұмсалған шығынды төлеуге 
кетеді. Ескі қондырғы жаңасына қарағанда 
газды көбірек жейді. Сондықтан бізде 30 
проценттен артық электр қуатын өндіруге 
ешқандай мүмкіндік жоқ. Осының өзін 
тұрақты ұстап отыру үлкен күш. Өйткені 
ескі алты турбинаның 1992 жылы біреуі 
жаңартылып, олардан қазір сол ғана жұмыс 
істеп тұр. Сондай-ақ 2005 жылы салынған 
үш турбина бар. Оның екеуі іске қосылып,  
біреуі күрделі жөндеуден өткізілуде. Алдағы 
уақытта стансаны жаңаруға барынша күш 
салып жатырмыз, – деді аталған мекеме 
басшысы. 

Қызылорданың құбылмалы ауа-райы 
жиі жарықсыз қалдыратыны жасырын 
емес. Хабарласа қалсаң, бағаналар мен 
подстансалардың ақауына байланысты 
өшкенін алға тартады. Электр қуатының 

тарифі өсті. Алайда бағасына сапасы 
сай ма? Тозығы жеткен бағаналар мен 
подстансалар қаншалықты деңгейде 
жаңартылуда? Бұл сұрақтың жауабын 
білу үшін «Қызылорда электр тарату 
тораптары компаниясы» АҚ  мекемесіне 
бардық.  

– «Еуропалық қайта құру және да
мыту» банкімен әріптестік аясында 
қайта жаңғырту жұмыстары жүргізілді. 
Нәтижесінде қала бойынша электр 
энергиясын тарататын тозығы жеткен 
құрылғылардың 10/0,4 кВ әуе желілерінде 
67-ден 45 процентке төмендеді. Қала
ның шет аймағындағы «Шанхай», «Қы
зылжарма», «Коммунизм» шағын ау
данындағы бірқатар электр желілері 
жаңартылды. Бүгінде жаңа технологиялар 
ауа-райының қолайсыз күндерінде 
төзімді, бұрынғы жүйеден әлдеқайда 
тиімді. Сондықтан тұрғындар жарықсыз 
қаламыз деп еш алаңдамаса болады. 
Сондай-ақ электр қуатын үнемдеуге 
мүмкіндік зор. Биылғы жылы да «Титов», 
«Қызылжарма», «Арай» шағын аудан
дарында қалыпқа келтіру мен қайта 
жаңғырту жұмыстары іске асады, – деді 
«Қызылорда электр тарату тораптары 
компаниясы» АҚ өндірістік-техникалық 
қызметінің бастығы Нұржан Күздібаев.

Ақмарал ОЛЖАБАЕВА

НЕГЕ ҚЫМБАТТАДЫ?

ЖАРЫҚ

Басы 1-бетте

білім

Білім тақырыбы қай кезде болмасын бірінші орында тұрады. 
Себебі бәсекелестікке қабілетті ел – білімді ел екені белгілі. Мұндай 
елдің ұрпағы қандай жағдайда да барлық қиындықты жеңетіні 
және алға қарай ұмтылатыны сөзсіз. Сондықтан да осындай 
жоғары оқу орындарында білім жолындағы бәсеке, алға қойған 
мақсат десек қателеспейміз.

БІЛІМ ОРДАСЫ  «ТОП-20» 
УНИВЕРСИТЕТТІҢ ҚҰРАМЫНА ЕНДІ

денсаулық

«Covid-19»
нені өзгертті?

Осыдан біршама бұрын адамдар бетперде тағуды, қолды жиі 
жууды, қашықтықты сақтауды күнделікті әдетке айналдырады 
десе сенбес едік. Алайда бүкіл әлемді әбігерге салған індет осындай 
дағдыға  бейімдеді.

Ақмешіт апталығы

Басы 1-бетте

Бұлардан мемлекеттік жас өнер орда
сындағы қауырт тыныс-тіршіліктің 
бір сипатын, кәсіби сахна шеберлерін 
қалыптастыруды күйттеген ұмтылысты 
көреміз. Қазақтың тұңғыш ұлттық театры 
Қызылордадағы орыс театрымен бір ғи
маратта жұмыс істеп, аптасына бір-екі 
мәрте (бейсенбі, жексенбі күндері) ойын 
қойып отырды. Қысқа мерзімде (театрдың 
бірінші маусымы төрт айға ғана созылды) 
сахналық қойылымдардың12 премьерасы 
болды. Әр пьеса аз уақыт ішінде сахна
ланып, бір-екі-ақ реттен қойылатын. 
Маусым бойы сахнада ұзын саны 20 рет 
спектакль ойналды. Барлық спектакльдер 
концерттік ойын-сауықтармен астастыра 
көрсетіліп жүрді. Театр артистері болып 
ешқандай кәсіби білім алмаған халық 
таланттары қызмет атқаратын, сахнада 
түрлі образдарды солар сомдады. Спек
такльдер соңынан қойылатын концерт
терде ән-күй, әзіл-сықақ, тіпті, цирктік 
нөмірлерді де солар орындайтын.  

Ел арасынан жиналған халық шығар
машылығы өкілдері енді қаз тұрып келе 
жатқан ұлттық театр өнерінің бастауында 
осылайша екпінді түрде еңбек етті. 
Шамамен, әр апта сайын бір премьера 
боп тұрғанына қарағанда, жас театрдың 
іргесін қалаушылар, сөз жоқ, тынымсыз 
ізденіс үстінде жүрді. Театр директоры 
Дінше спектакльдердің қойылымдарына 
негізінен жалпы көркемдік басшылық 
жасап отырды. Ал әр ойынның ұңғыл-
шұңғылын шығармашылықпен әрлеп, 
режиссуралық деңгейін көтере түсу 
үшін сахна шеберлерінің өз ішінен жеке
леген спектакльдердің режиссерлерін 
тағайындау тәжірибесін қолданды. 
Мәселен, «Қаракөзге» режиссер болу
ды Орынбор оқу орындарындағы көр
кемөнерпаздар үйірмесінде ойнап 
ысылып келген Серке Қожамқұловқа, 
«Шернияздың» режиссерлігін  Ташкент 
сахналарында тәжірибе алған, Қазақ 
ағарту институты қабырғасындағы музы
калық драма үйірмесінде өзінің шәкірті 
болған Құрманбек Жандарбековке тап
сырды…  Сонымен, биыл тоқсан жыл
дық мерейтойы салтанатты түрде 
аталуы тиіс Мұхтар Әуезов атындағы 
қазақ мемлекеттік академиялық драма 
театрының негізін салушы, бірінші тікелей 
ұйымдастырушысы, тұңғыш директоры, 
тек директоры ғана емес, маман кадрдан 
жұрдай жаңа өнер отауының жаңадан 
шаңырақ көтеріп, түтін түтетуге, үлкен 
сахна ордасы ретінде қалыптасуға бет алған 
шақтағы алғашқы көркемдік жетекшісі 
де, бас режиссері де Дінше (Дінмұхамед, 
Мұқыш) Әділов болды. 1926 жылғы 11-
ші ақпанда халық комиссары Смағұл 
Садуақасов төрағалық еткен Ағарту хал
коматы алқасының мәжілісінде Ұлт 
театрының (орысша толтырылған құжатта 
– Казнацтеатр) жай-күйіне байланысты 
мәселе қаралды. Діншенің баяндамасы 
тыңдалып, талқылана келе, театрдың аяқ 
алысы жақсы бағаланды. Театрға «Қазақ 
Мемлекеттік Академиялық Театры» 
атауы берілсін деген қаулы қабылданды. 
Екі айдан кейін,  1926 жылғы 25 сәуірде, 
Ағарту халық комиссариатының алқа
сында Дінмұхамед Әділов театрдың 
қызметі жайында есепті баяндама жасады. 
Талқылаудан соң қабылданған қаулыда 
Қазақ театрының есеп беру мерзімі 
ішіндегі қызметі қанағаттанарлық деп 
табылды. Қысқы маусымның аяқталуы, 
келесі театрлық маусымға дайындық, 
қабілетті өнерпаздардан мұқият таңдап, 
труппаны жаңа әртістермен толықтыру, 
сахна шеберлерін осы 1926 жылдан 
бастап-ақ республикадан тысқары жер
лердегі көркемөнер жоғары оқу орын
дарында оқыту және әрине, қаржы 
мәселелері, республика үкіметі алдына 
қояр ұсыныстар, сұралатын нақты сома 
қаралды. Биік өнерімен ұзақ жылдар 
ел сүйіспеншілігіне бөленіп, Еңбек 
Ері атанған сахна майталманы Серке 
Қожамқұлов өзінің естелік кітабында 
театрға 1925 жылы Діншенің бұйрығымен 
қабылданғанын атап кеткен. Оның сонда 
алған театр әртісі екенін куәландыратын 
куәлігі республикалық мұрағатта сақтаулы 
тұр. Сол куәліктің мөрлі мәтінінің төменгі 
жағына Дінше 1926 жылғы 5 мамырда 
қоңыр сиямен орысша мына сөздерді 
жазып, қолын қойыпты: «Анықтама. 
Жолдас Қожамқұлов осы уақытта Қаз. 
Мем. академиялық театр артисі және 
бас режиссері болып табылады. Театр 
директоры Әділов. 8/V 26 ж.»  Мұны Ағарту 
халкоматына Серкеге әртістігімен бірге 
бас режиссер екендігін куәландыратын 

жаңа жекебас құжатын беруі үшін ұсынған 
екен. 

Содан, көп ұзамай Дінше қызметінен 
босайды. ОГПУ тергеушісіне 1928 
жылы берген түсініктемесінде ол бұл 
орайда былай деген: «Мен бұл театрдың 
директоры міндетін кінәратсыз атқардым, 
қажырым мен қуатымды аямай жұмсадым 
деп есептедім, сондықтан да доғарысқа 
кетуге бел будым» («Я считал, что 
обязанности директора этого театра вы
полнил безукоризненно, внес много сил 
и энергии, и поэтому решил подать в 
отставку»). Наркомпросқа (Ағарту халко
матына)жолданған жазғы гастрольге шы
ғатын артистердің тізіміне жаңа директор 
Әзиз Байсейітов 1926 жылғы 16 мамырда 
қол қойыпты. Демек, Дінше театр басшысы 
құзырындағы материалдық құндылықтар 
мен іс-қағаздарын оған мамырдың орта
сына қарай өткізген.

Ұлт театрының туу 
тарихынан бірер сөз

Орта Азиядағы ұлттық-мемлекеттік 
тұрғыда жіктеп-межелеу науқаны өткен-
нен кейін, қазақ  жер-суы мен халқы бір 
шаңырақ астына топтастырылды. Ресей 

Социалистік Федеративтік Советтік 
Республикасы құрамындағы Қазақ ав-
тономиясына Түркістан республикасынан 
межеленген қазақ аймағын және 
Қарақалпақ облысын қосты. Сол шара 
нәтижесінде құрылған Үлкен Қазақстан 
Кеңестерінің 1925 жылғы 15-19-шы 
сәуірде Ақмешітте (Қызылордада) өт
кен Бірінші (ескі республикадағы рет 
саны бойынша – Бесінші) құрылтайы 
біртұтас Қазақ Ұлттық Республикасының 
құрылғанын әйгіледі. Құрылтай автоно
миядағы «халық ағартудың кезекті 
мәселелері жөнінде» арнайы қарар қабыл
дады. Онда «тұрмысы жүдеу, артта қалған 
Қазақстанды шаруашылығы жаңғырған 
күшті, мәдениетті кеңес республикасына 
айналдыру» жолдары, соның ішінде 
ұлт театрын құру мәселесі де атап ай
тылды. «Қазақтың ұлттық театрын құру 
жеделдетілсін» деген шешім жеке тар
мақта тұжырымдалды. Алайда оны орын
дау күзге дейін қолға алынбады. 

Тарихи қаулының бұл тармағының 
орындалуын жүзеге асыруды Дінше
нің – Дінмұхамед Әділұлы Әділовтің ен
шісіне бұйыртты. Дінше 1925 жылғы 
жазда  Қазақ өлкелік партия комитетінің 
екінші хатшысы Сұлтанбек Қожановтың 
ұсынысымен Ағарту халкоматының аға 
инспекторы қызметіне тағайындалған 
еді. Сол тұста жас республикаға қажет 
мамандарды еліміздің ірі қалаларындағы 
белгілі оқу орындарында оқытып дайын
дау мәселесі күн тәртібінде тұрған. 
Дінмұхамед Әділұлы емтихан қабылдау 
комиссиясының төрағасы болды. Шәкірт
тер Мәскеу, Тәшкен, Орынбордың түрлі 
оқу орындарына жіберілді. «Осы науқан 
біткеннен кейін… мен ұлттық қазақ 
театрын ұйымдастыру қажеттігін көтере 
бастадым», – деп еске алды Дінше 1928 
жылы. 

Кеңестер съезінің ұлт театрын 
құру жөніндегі шешімі жайында халық 
комиссары Садуақасов, өлкепартком 
басшыларының бірі Жандосов, басқа 
да көптеген көрнекті қызметкерлер 
айтып жүретін. Діншеге сол театрды 
ұйымдастыру тапсырылды. Дінше іске 
кірісті: «Мен Қазақстанның түрлі қала
ларына Садуақасовтың атынан сахна 
қызметкерлерін шақырған жеделхаттар 
жолдай бастадым». Театр жұмысын 
ұйымдастырудың жоқтан бар жасап маңдай 
тер төккізген қияметін, кәсіби сахнаның 
не екенін білмейтін ауыл өнерпаздарынан 
үлкен өнер көрігін қыздырушыларды 
жасауға бет алған, сол кезеңнің қиындығын 
өнер қайраткерлерінің бертінде жазған 
естеліктерінен, зерттеушілердің еңбек
терінен көруге болады. Соларға сүйене 
отырып, Мемлекеттік Ұлт театрын құру 
мынандай кезеңдерден өткенін байқаймыз: 
өнерпаздар әуелі Қазақстанның бес 
жылдығын тойлау күндерінде – 1925 жыл
дың күзінде астанада бас қосқан және 
Қызылорданың мерекелі орындарында ән 
шырқаған. Әйгілі палуан Қажымұқанның 
көшпелі цирк аренасында өнер көрсетуі 
ең атышулы, атақты оқиға болған екен. 
Сонда отырған еуропалық қызметкерлер 
халықтың Қажымұқанды ұлықтауы кезінде 
айтылып жатқан жүрекжарды лебіздерін 
орысшалауды талап еткен көрінеді. Сол 
кезде Ұлт театрын құру үшін жер-жерден 
халық таланттарын шақырып жүрген 
Дінше олардың  алдына шығып, еркін 
сөз сөйлейді. Оның сондағы мәдениет 
хақында айтқан сөзі кешегі езілген қазақ
тың көкірегіне қандай мақтаныш сезімін 
ұялатқаны жайында атақты халық артисі 
Қапан Бадыров  беріде тебірене еске алған 
еді. 

Мерекелік іс-шаралар аяқталған соң, 
республиканың Ағарту халкоматында 
жазушылар мен мәдениет қайраткерлерінің 
қатысуымен 22-ші қазанда кеңейтілген 

мәжіліс өткен. Сонда халком Смағұл 
Садуақасұлы ұлт театрын ашу мақсатында 
атқарылып жатқан жұмыстар жайында  
баяндама жасады. Одан араға бір ай салып, 
Діншенің айтуынша, жаңа театр республика 
коммунистері форумында тұңғыш рет ойын 
көрсетті: «Бірінші спектакльді біз бесінші 
өлкелік партконференцияның ашылуына 
қойдық…». Яғни Казнацтеатрдың ал
ғашқы спектаклі Ресей Компартиясы 
Қазақ өлкелік ұйымының Бесінші кон
ференциясы жұмысын бастаған 1925 жыл
ғы 1 желтоқсанда болған. Театрдың ресми 
ашылған күні 1926 жылғы 13-ші қаңтар 
екенін кеңестік тарих терістеген емес, тек 
осы күні театр өз шымылдығын Мұхтар 
Әуезовтың «Еңлік-Кебегімен» ашты деген 
деректі әбден құлаққа сіңірген.  Іс жүзінде 
бұл күні сахнада, жоғарыда айтылғандай, 
Қошке Кемеңгеровтің «Алтын сақина» 
атты пьесасы ойналған еді. Ал маңызды 
мәдени оқиға жайындағы тарихи деректің 
бұрмалану себебі Діншенің де, Қошкенің де 
саяси репрессия құрбанына айналғанында 
жатқан-ды. Бірақ «Еңлік-Кебек» – Әуезов 
театрының алғашқы қойылымы» деген 
дерек ойдан шығарылмаған, ол шынында 
да құрылу үстіндегі жас театр әртістерінің 
сахнаға шығарған алғашқы спектаклі 

болды. Тек ол кеңестік мәдениет тарихы 
айтатын 1926 жылғы 13-ші қаңтардағы 
қазақтың ұлттық театрының  салтанатты 
түрде ашылуында емес, саяси  тұтқын, 
саяси репрессиялардың алғашқы толқы
нында 1930 жылы атылып кеткен Дінше 
Әділұлы атап айтқан оқиғаға орай – 
Қазақ  өлкелік партия ұйымының Бесінші 
конференциясы құрметіне ойналған. 
Жер-суы мен халқы бір шаңырақ астына 
біріккен біртұтас Қазақ елі астанасындағы 
алғашқы партиялық форумға қатысу 
үшін әр өңірден жиналған коммунистерге 
желтоқсанның алғашқы  күндерінде Дінше 
жинақтаған жас труппа  Мұхтар Әуезовтің 
«Еңлік-Кебегінің» бір актін көрсетті 
(бұрын Орынборда өзінің қатысуымен 
ойналған бұл пьесаны Ұлт театрында 
сахналауға Серке Қожамқұловтың жақсы 
жәрдем тигізгені түсінікті) және үлкен 
концерт қойды.Содан кейін театрдың 
ресми ашылуына әзірлене бастады…

Шығармашыл 
достар жайында

Дінше театрдың ресми ашылуына 
өзінің байырғы пікірлес досы Қошке 
(Қошмұхамед) Кемеңгерұлының «Алтын 
сақина» атты пьесасын сахналауға таң
дап алды. Қошке Омбы үйезінде дүниеге 
келіп, ауыл молдасынан мұсылманша, 
одан Омбыдағы шіркеуге келушілердің 
мектебінен (приходская школа) орысша 
оқыған. Сосын Омбыда ветеринарлық-
фельдшерлік оқудың екі класын тәмамдап, 
1913 жылы Омбы ауылшаруашылық    
училищесіне түсті. Осы жылы Омбыға 
гимназияда оқу үшін Ақмола қалалық 
мектебін бітірген жеткіншек Дінше   
Әділов те келген. Ол қазақтардың 
Сібірдегі астанасына – Дала генерал-
губернаторлығының орталығына – Орын
борда жаңадан  ашылып жатқан «Қазақ» 
газетінің қызметкері, ақын, журналист 
Міржақып Дулатовтың ақыл-кеңесіне 
арқа сүйеп  барған-ды. Ұзамай «Қазақ» 
газеті жасөспірім Діншенің оқуына қажет 
қаражат жинауға бірнеше мәрте мұрындық 
болды, газет бетінде оның өлеңдерін 
жариялап тұрды. Екеуін Омбыда оқитын 
жастардың 1913 жылдан ұйыса бастаған 
«Бірлік» атты саяси және мәдени-ағарту 
ұйымы табыстырды. 

Мұндағы жалпы оқу, өнер-білім игеру 
көкжиегін кеңейтуді  көздеген басқосулар 
(олардан тысқары, әдетте астыртын 
өтетін жиындарда, заман талабынан 
туындап жататын саяси ой-пікірлер 
жасырын түрде айтылатын, пікір талас-
тырылатын, халық мүддесі  тұрғысында 
түрлі жоспар жасалатын), сауық кештері, 
сондай-ақ, баршасы бірігіп жасап жүрген 
«Балапан» атты қолжазба журнал олардың 
көзқарастарын айқындауға, азаматтық 
тұғырларын сомдауға септесті. Ойлы 
әңгіме қозғап  қалам тербеуде тез көзге 
түскен Қошке де, өлең жазатын, домбыра 
тартып, ән салатын,  мәдениет тарихын 
қуа оқитын Дінше де ұйымның белсенді 
мүшелері болды. Екеуі де белгілі бір 
кезеңдерде «Бірлікте» хатшылық міндет 
атқарды. Монархияның құлауы оларды 
ашық саясат алаңына бірге алып шықты. 
Омбыдағы Бостандық үйінде (күні кешегі 
Дала генерал-губернаторы кеңсесінде) 
1917 жылдың сәуірінде  өткен Ақмола 
облысы қазақтарының съезінде азаттық 
таңының атуына байланысты ағымдағы 
ахуал талқыланып, қазақтардың облыстық 
атқару комитеті құрылды. Съездің шешімін 
орындау мақсатымен қазақ атқару комитеті 
жұмысқа «Бірліктің» белсенді жастарынан 
жәрдемшілер тартты. Жер-жерде халық 
жиналыстарын өткізіп, қазақ комитеттерін 
құру үшін солардан комиссарлар жасақтап, 
үйездерге жіберді. Қошке мен Дінше 
Ақмола үйезіне бөлінді. Ақмолада олар 

сондағы мұғалімдер Сәкен Сейфуллин, 
Бірке (Бірмұхамед) Айбасовпен бірлесіп 
әрекет етті. Ауыл-ауылды аралап жиын
дар өткізді, үйездік жиналысқа өкілдер 
жіберілуін ұйымдастырды. Үйез тұрғын
дарының съезінде үйездік қазақ атқару 
комитеті құрылып, оған Рахымжан 
Дүйсенбаев төраға, бұлар мүше болды 
да, бостандық таңы арайындағы саяси 
жұмыстарын екпіндете жүргізе берді. 
Ұзамай байырғы журналист Рахымжан 
(ол «Дала уәлаяты газетінде» 1902 жылғы 
жабылуына дейін істеген, сосын заңгерлік 
білім алып, адвокат болып қызмет атқарып 
жүрген) «Тіршілік» атты газет шығарудың 
шаруасымен орталық қалаларға іссапарға 
кетеді. 

Үзеңгілес жігіттер Сәкеннің басшылы
ғымен ауылдардағы жастардың басын 
құрап, «Жас қазақ» ұйымын құрады 
(«Жас қазақ» мүшелері түскен, Сәкен 
«Тар жол, тайғақ кешуде» жариялаған 
суреттің бел ортасында албырт жас 
Дінше де бейнеленген). Содан бәрі ре
волюция рухындағы қызық жұмыстар 
жүргізеді. Солақай әрекеттер де болып 
тұрады: олардың тым тапшылдық көрсе

тіп, ауқаттылармен араздасулары, дін
ге қарсылық білдірулері, тиісінше 
жергілікті бас адамдармен тіл табыса ал
маушылықтары ұзамай теріс нәтижесін 
береді. 1917 жылғы шілдеде Орынборда 
өткен бірінші жалпықазақ съезінен кейін 
өткен үйез халқының екінші жалпы 
жиналысында атқару комитеті қайта 
сайланады. Оның құрамына Сәкен мен 
оның серіктері енгізілмейді. Содан, 
Қошке мен Дінше Омбыға қайтып ке
теді. Екеуі де  өз оқу орындарындағы 
сабақтарын жалғастырды. 1917 жылғы 
қазан айының аяғына қарай Омбыға 
Томдағы Сібір автономияшыларының 
съезінен келе жатқан Әлихан Бөкейханов 
соғады. Белгілі қоғам қайраткері және 
болашақ ұлт көсемімен Бостандық үйінде 
өткен кездесу Алаш саяси партиясын 
құру жиынына ұласады. Сол жиналыста 
Қошке де, Дінше де Алаш партиясының 
Ақмола облыстық комитеті мүшелігіне 
сайланады.Осында Бөкейхановтың пайым, 
уәждеріне студент Шәймерден Әлжанов 
қарсы сөйлеп, солшыл бағыттағы өзгеше 
көзқарас танытқан болатын. Ол ұзамай 
Көлбай Төгісов, Мұқан Әйтпеновтерді 
қолдап, социалистік бағыттағы «Үш жүз» 
партиясын құруға қатысады. Осы жәйт 
және Петроградтағы большевиктердің 
совет өкіметін жария еткен Қазан төңке
рісі, сондай-ақ, Орынбордағы Алаш 
автономиясын құрған Желтоқсан жалпы
қазақ құрылтайы «Бірлік» ұйымының 
тағдырына қатты әсер етеді: 1918 жылғы 
сәуірде «Бірлік» мүшелері көзқарас 
ыңғайымен екі жарылады. Қошке Алаш 
тұғырындағы «Жас азамат» ұйымына, 
Дінше кеңестік бағдардағы Демократиялық 
одаққа қосылады. Ұзамай Дінше мүлдем 
большевиктеніп, Омбыда жасақталған 
қызыл партизандар жасағына кіреді де, 
ақтармен соғысу үшін Қиыр Шығысқа 
аттанады. Ал Қошке жастардың ұлттық 
мүддені күйттейтін жаңа ұйымының тілі 
болып табылатын «Жас азамат» газетін 
шығарумен шұғылданады. Осылай екі 
дос қоғамдық қозғалыстың екі қанатына 
шығып, қилы тағдыр сындарына кезіккен 
өз жолдарына түседі. 

Қошкенің 1925 жылғы 16-шы наурызда 
Діншеге жазған бір хаты ОГПУ жүргізген 
қылмыстық тергеу ісқағаздары арасында 
тігулі тұр. Хатында ол ғұмырында талай 
тарихты бастан кешкен Діншенің  сонау 
Қиыр Шығыс сапарынан бастап, қазіргі 
өміріне шейін терең білгісі келетінін 
жазған. Қандай мақсатпен коммунизм 
жолына түскен? Бұл жолдан неге ауыт
қыған? Өзі көрген уақиғалар, сапарлас, 
қарым-қатынас жасап жүрген достары 
хақында қысқаша ақпар берсе. Бұлар оның  
қазақ зиялыларының өмірі жөнінде роман 
жазуы үшін қажет. Түркістандағы істері 
туралы хатқа жаза алмаса, ауызша айтсын, 
Қазақстанның дүмді деген қайраткерлеріне 
мінездеме берсін. Соларды есту үшін 
арнайы кездескісі келетінін айтқан.  
Сол жылғы көктемнен «Алтын сақина» 
сахналанып болған 1926 жылдың басына 
дейін олардың талай кездескеніне күмән 
жоқ. Романшы үшін Дінше өткен өмір 
жолының қызық тұстары мол екені анық-
тын. Бірақ Қошкенің романы қолжазба 
күйінде, жанама деректерге қарағанда, 
құпия полиция қолына түсті де, со беті 
жоғалып кетті. Біз енді, ғайыптан табыла 
кетпесе, оның зиялылар тыныс-тіршілігін 
шығармасында қалай бейнелегенін, Дінше 
тағдырының онда қандай орын алғанын 
ешқашан біле алмаймыз…

Дінше қандай 
жолдан өтті?

Қошкенің болашақ романына негізгі 
материалды Діншеден алғысы келуі, 
оның сонау омбылық досының  бейнесіне 

шығармашылық қызығушылықпен қарауы 
өте орынды-тын, себебі, Дінше революция 
ісіне жан аямай атсалысқан, сосын оның 
барысынан көңілі суып та үлгерген қай
раткер-тін. Хатында айтқанындай, Қошке 
соның себебін білгісі келді. 

Діншенің театр ісіне кіріскенге дейін  
көркем өнерпаздықпен шұғылдануы 1914-
1918 жылдары Омбыда оқыған шағында 
(жастардың мәдени-ағарту және қоғамдық-
саяси «Бірлік» ұйымында) және облыстық 
қазақ революциялық мекемесінің комис
сары ретінде Ақмолада қоғамдық-саяси 
қызмет атқарған кезінде (1917 жылы «Жас 
қазақ» ұйымын құрысқанында) орын 
алғанын айта кету ләзім. Одан соң 1918 
жылғы көктемде Омбыда қызыл  партизан 
жасағына кірген де, Қиыр Шығысқа 
аттанып, күзге дейін ақтармен шайқасқан. 
Благовещенскіде ақтар түрмесіне түсті. 
Одан Омбыға оралып, сол жылғы жел
тоқсанда Колчак диктатурасына қарсы 
қарулы көтеріліске қатысқан. Ақтардан 
жасырынып, 1919 жылы Түркістан өлке
сіне өткен.Ташкентте Тұрар Рысқұлов 
басқаратын Мұсылмандар бюросы жұ
мысына қатысқан, қазақ  педагогикалық 
училищесінде сабақ берген, ал 1920 жылы 
Түркістан Орталық Атқару Комитетінің 

төрағасы Нәзір Төреқұловтың шешімімен 
Алматыға аттанып,  Жетісу облыстық 
халыққа білім беру бөлімінің меңгерушісі 
лауазымында қызмет атқарған. Өзімен 
бірге шәкірті Ғани Мұратбаевты ертіп 
әкеп, қазақ мұғалімдерін даярлау курсы
на дәрісші етіп бекітті, оның  сабақ 
бере жүріп, қоғамдық-саяси жұмысқа 
араласуына, ширап, ысылуына септесті. 
Сондай-ақ өзі де мұғалімдер дайындау 
курсына мәдениет тарихынан тұрақты 
дәріс беріп тұрған. Алматыға келген бет
те Түркмайдан Әскери-революциялық 
кеңесінің уәкілі Дмитрий Фурмановпен 
байланысып, облыстағы алғашқы мәдени-
үгіт топтарын құрысқан (Тарихта «Верный 
бүліншілігі» деп таңбаланған 1920 жылғы 
12-19-шы маусым оқиғаларын көзімен 
көрген. 

Мәскеуден келген революциялық 
трибунал бірде-бір оқ шығармаған «кө-
теріліс» басшыларын топтап атып, қала
дағы партия ұйымының басшысын, тағы 
басқа қызметкерлерді  жер аударуға үкім 
шығарған болатын.  Міне, сол «бүлін
шілік» шындығын Діншенің: «Гарнизон 
Фурмановқа қарсы шықты» деген бір 
ауыз сөзі ашып тұр – мұрағат деректері 
оның дұрыс айтқанын, «бүліншілік» 
нақты оқиғаны большевиктік тәсілмен 
әдіптеп бұрмалаудың салдары екенін 
көрсетеді, алайда, бұл жеке әңгіме 
желісі).1920 жылы күзде Семейге барып, 
Жүсіпбек Аймауытов басқаратын қазақ 
бөлімі жұмысына қатысқан. Қазан 
айында өткен Қазақстанның тұңғыш 
Кеңестер съезінде Қазақ Орталық 
Атқару Комитетінің мүшелігіне сырттай 
сайланып, Орынборға келген. Ол 
жайында Қазақ автономиясының белгілі 
қайраткерлерінің бірі Смағұл Садуақасов 
республиканың бас газеті бетінде сол 
шақта: «Дінмұхамед Әділов жас болса 
да, қазақ революционерлерінің кәрісінен 
саналады», – деп жазған-ды. Әділов Ішкі 
істер халық комиссариатының алқа мүшесі, 
халық комиссарының орынбасары,  халық 
комиссары міндетін атқарушы болды. 
Сосын, қазақ үкіметі мен облыстық партия 
комитетінің отаршылдық салқынынан 
арылмаған саяси бағытына Смағұл 
Садуақасовпен  бірге қарсы шықты. Соның 
салдарынан халық комиссары лауазымына 
бекітілмеді, қызметінде кыспақ көре   
бастады. Сонда ол Әлихан Бөкейханов 
пен Ахмет Байтұрсыновтың батасымен 
Ташкентке кетіп қалды. Онда 1919-1920 
жылдары өзі ұстаздық еткен Қазақ ағарту 
институты (Казинпрос) мұғалімдері 
мен оқушыларының қатысуымен қала
ның «Колизей» театрында өтіп жүрген 
«Шығыс кештеріне» арнап қазақ тұрмы
сынан ойын-сауық әзірледі. Одан 
Бұхараға кетіп, жалпытүркілік қозғалыс 
серкелерінің бірі Зәки Валидов жүргізген 
белгілі  астыртын жұмысқа қатысты. Без
гекке шалдыққандықтан елге оралды. 
Жазылған соң, 1922-1923 жылғы қыста 
Сырдария облаткомы мандатымен Шу 
бойында халық жиналыстарын өткізді. 
Кеңес өкіметі мұраттарына кір келтіріп 
жүрген ел ішіндегі белсенділерді ауыз
дықтауға қатысты. Сосын, Ташкентте 
Казинпростың оқытушысы, 1924 жылы 
директоры болды. Институт директоры 
болған кезінде, әрине, белгілі дәрежеде 
көркемөнерпаздар үйірмесі жұмысымен де 
айналысқан. Осы жәйттер оны мәдениет 
қайраткері санатына қосып, 1925 жылы 
Кеңестер съезі қарарына сай Ұлт театрын 
ұйымдастыру ісіне құлшына кірісуіне 
сенімділік берді. 

Әйгілі мемлекет қайраткері, әдебиет
ші, көсемсөзші, «Үлкен террор» құрбаны 
Сұлтанбек Қожановтың жары, «халық 
жауы әйелінің» еншісіне тиген күллі 
тағдыр тауқыметін басынан кешкен 
Гүләндәм Мұңайтпасқызы Қожанова 1988 

жылдың бас кезінде 1921 жылғы Ташкент 
мәдени өмірінен  бір сыр шерткен еді. 
Түркреспублика жауапты қызметкерлері 
зайыптарының қатысуымен «Шығыс кеш
тері» өткізіліп тұрғанын, сондай бір өнер 
кешінде қойылған спектакльдің  басты 
ұйымдастырушысы Дінмұхамед Әділов 
болғанын еске алып, аға ұрпақтың алыста 
қалған жастық шақтарындағы ұмытылмас 
мезеттерді жылы лебізбен еске алған. 

Сол бір белес жайында 1928 жылы 
ОГПУ тергеушісіне Дінше былай депті: 
«Я помню, в бытность мою в Ташкенте 
ставили восточные вечера, распорядителем 
казахской части был я. В тот день, когда 
мы выехали, в театре «Колизей» шел 
такой спектакль, и я невольно о нем 
подумал» («Есімде, менің Тәшкенде тұр
ған шағымда шығыс кештерін қоюшы 
едік, қазақ бөлімін мен басқаратынмын.Біз 
сапарға шыққан күні «Колизей» театрында 
сондай спектакль жүріп жатты да, мен 
еркімнен тыс сол жайында ойладым»). 
Бұл 1921 жылғы мамырдың соңғы күн
дерінің бірі болатын. Ол серіктерімен  
бірге астыртын тапсырмамен Бұхара 
қаласына шыққан. Онда Зәки Валидов 
жасырынып жүрген еді. Ол – жетпіс 
жыл жау саналған, бүгінде заңды түрде 
башқұрт халқының мақтанышына, ұлттық 
батырына айналған қоғам қайраткері, ірі 
ғалым. Түркі халықтары ішінде монархия 
құлағаннан кейін тұңғыш жарияланған 
ұлттық автономияның басшысы (1917 
жылы Башқұрт автономиясы – 16 қара
шада, Түркістан (Қоқан) автономиясы – 24 
қарашада, Қазақ (Алаш) автономиясы – 12 
желтоқсанда құрылды). Зәки қазақ қай
раткерлерімен ақылдаса отырып, кеңес 
өкіметімен келісімшарт жасады, башқұрт, 
қазақ халықтарының тәуелсіздікке бір
лесіп қол жеткізетініне сенді. Алайда 
Ленин мен Сталиннің қол қойған келісімді 
дөрекі түрде бұзулары өз алдына, 
олардың күллі ұлт саясаты  – аты өзгерген 
империяны көксеген жәй ғана көзбояу 
екенін тікелей пікірлесе жүріп айқын 
ұққан да,  ақыры, большевиктерге қарсы 
қимыл ұйымдастыру мақсатымен 1920 
жылдың ортасында Бұхараға өткен. 1921 
жылғы мамыр айының соңғы күндерінде 
оған қазақ зиялылары жіберген үш 
жас жігіт барып, орталарынан біреуін 
қазақтардың Ферғана алқабындағы тұ
рақты өкілі ретінде қалдырған. Бұл Дінше 
еді. Ол Бұхарада үш жарым ай бойы 
белсенді жұмыс атқарды (Зәки Валиди 
өзінің Түркияда жазған «Естеліктерінде» 
оның түрлі қызметін әлденеше мәрте 
ризашылықпен атап өтіп, «Бұхара мен 
Самарқанда Алашорда уәкілі болған қазақ 
шайыры һәм мәдениет қайраткері Дінше» 
деген мәтінмен жеке суретін бастырды).

Тоталитаризм 
құрбандарына 

қатысты өтелмеген 
парыз

Сонымен бүгінгі әйгілі өнер ордасы 
Қошмұхамед Кемеңгеровтің «Алтын 
сақинасымен» шымылдығын ашып бас
таған бірінші театрлық маусымы – қаз 
тұрып, тәй-тәй басу кезеңі – бастан-аяқ 
Дінмұхамед Әділұлының жетекшілігімен 
өтті. Ал жас ұжымның алғашқы қойылым
дары мен өнерпаздардың шеберлік дең
гейі көрнекті мемлекет қайраткері, ұлт 
театрының дем берушісі әрі қамқоршысы 
болған Смағұл Садуақасұлының мақала
ларында өз уақытында талданып, баға
ланып отырды. Бірақ  олардың  есімдері тез 
ұмыттырылды. Өйткені Дінше 1926 жылы 
жазғытұрым театрдың басшылығынан өз 
еркімен кетті де, құпия полиция қармағына 
түсті. 

1928 жылғы тәркілеу науқаны соңын
да тұтқындалды. 1930 жылғы 21-ші 
сәуірде Мәскеуде, пролетариат көсемі 
Лениннің туғанына алпыс жыл толған 
юбилейі қарсаңында құрбандыққа ша
лынып, атылды. Дінше Смағұл қазақ 
еліндегі диктатор Голощекиннің ай
лалы саясатының құрбаны болып, 1933 
жылы дүниеден озды. 1930 жылы Қошке 
де қамалды. Екі жыл түрмеде отырып, 
ішкі Ресейге жер аударылды, 1937 жылы 
қайта ұсталып, Омбыда атылды. Осылай 
үшеуінің де Ұлт театрының бастауындағы 
еңбектерін елемеуге негіз салынды. 
Қасіретті жылдарда репрессияның қара 
қанжары отыз жасар Діншені мерт етті, 
қыршын кеткен боздақтың ұлттық сахна 
өнерін қалыптастырудағы еңбегі ізінше 
жоққа шығарылды. Республикамыздың 
бас газеті бетінде белгілі ақынымыз 
сол 30-шы жылдары: «…бетінен қаны 
шыққан ұлтшыл Әділұлы театрдың 
бағытын еңбекші тап мүддесінен бұрып 
әкетті», – деген жалалы тұжырымын 
жария етті. Содан Дінше Әділұлының 
есімі театр, мәдениет тарихынан тез 
және ұзақ уақытқа өшірілді. 

Қоғамдық құрылыс ауысты, тәуел
сіздік туын желбіреткенімізге ширек 
ғасырға айналды. Отарлық қатыгез 
заманның, әділетсіз уақыттың қасаң 
бұрмалауларын дұрыстауға, енді, 
толық мүмкіндігіміз бар. Ұлтымыздың 
аяулы азаматын ардақтап, есімін мәде
ниетіміздің тарихындағы, қазіргі таңда 
тоқсан жылдық мерейтойын атап өт
келі тұрған Мұхтар Әуезов атындағы 
академиялық қазақ драма театрының 
тарихындағы өз орнына қойған жөн.

Бейбіт ҚОЙШЫБАЕВ, 
жазушы

ҚАЗАҚ ҰЛТТЫҚ САХНА ӨНЕРІНІҢ 
ІРГЕТАСЫН ҚАЛАҒАН КІМ?

Ақмешіт апталығы

Құқығыңды біл!

Өзіміздің өнім

Қазір қарап отырсаңыз, үлкеннің де кішінің 
де басы несиеге байлаулы. Былтырдан бастап, 
эпидемиологиялық ахуалға байланысты елде 
бірқатар шектеулер болды. Көптеген адам 
жұмыссыздық салдарынан табыс көзінен айырылып, 
қаржылық дағдарыс бізді де айналып өтпеді. Соның 
салдарынан халықтың несиені ай сайын төлеуіне 
мүмкіндігі болмай отырғаны жасырын емес. 

Коллектор мазаласа 
не істеу керек?

Кәсіпкерлік деген қалың елдің сұ­
ранысына негізделеді. Етек-жеңін 
жинаған елді мекендер, жекеменшіктер 
енді ауласын, төңірегін, қоғамдық 
орындарды абаттандыруға ден қойды. 
Сондайда Назым цементтен, тас пен 
қиыршық құмнан жасалатын брусчат­
ка – әрлеуіш төсеніштер дайындауды 
жоспарлады да мақсатын көп ұзамай 
жүзеге асырды. 

Әкесі Анарбек Күнтуаров еңбекке ерте 
араласып өсті. Жеті жыл осы кәсіппен 
айналысқан. Алайда бәрі қаржыға 
келіп тірелген соң бұл кәсіпті 
тоқтатқан. Содан 
қызы Назым кәсіпті 
жал ға с тыруды 
жөн санайды. 
Ол 2019 жылы 
«Брусчатка 

өндіру» жобасын ұсынып, «Нәтижелі 
жұмыспен қамту жаппай кәсіпкерлікті 
дамытудың 2017-2021 жылдарға ар­
налған «Еңбек» мемлекеттік бағдар­
ламасы бойынша «Қызылорда» өңірлік 
инвестициялық орталығы» арқылы 10 
млн теңге қаражат алып, кәсіпті қайта 
жаңдандырады. 

Назым брусчатка  шығаруды арттыру 
мақсатында бөлінген қаражатты қойма 
салуға және өнімдерді тұтынушыға жет­
кізіп беру үшін жүк көлігін алады. Ал 

қалған қаражатқа басқа да техника 
алған. 

Кәсіпкер қазіргі таңда 10 адам­
ды жұмыспен қамтуда. Өндіріс 
орнында тапсырысқа орай күніне 
брусчатканың 60 шаршы метрден 
100 шаршы метрге дейінгі аралықта 
шығарады.

– Әкемнің кәсібін қолға алуды жөн 
санадым. Содан іске кірісіп несие алып, 
тұралап қалған кәсіпті қайта бастадым. 
Бүгінде тапсырыс артуда. Біздің өнім 
қаладағы бірнеше мектептің ауласына 
төселді. Қазір мұнда Қармақшы ауда­
нындағы Дүр Оңғар ауылы тұр­
ғынының тапсырысы дайындалуда. 
Алдағы уақытта  кәсіпорынды кеңейту 
жоспарда бар, – дейді жас кәсіпкер 
Назым. 

Бүгінде еліміздегі нәзік жандар 
бизнес саласын сәтті игеріп жүр. Бұған 
мемлекеттен берілетін жеңілдіктердің 
көмегі тиіп жатыр. Оған Назымның осы 
ісі дәлел. Біз оның еңбекқорлығына тәнті 
болдық. 

Жарасхан 
Қуанышбайұлы

Бүгінде он саусағынан өнер 
тамып түрлі нақыштағы оюлы 
өрнегімен, сырлы суретімен сән
деп бұйымдар жасап сатылымға 
шығаратын арулар көп. Ол заттар 
мен бұйымдарды есептемегенде 
әр үйдің төрінен орын тапқан 
оюлы сандыққа өң қосып, қазақы 
нақышпен көмкерілген көрпелер
дің көркемдігі қандай ерекше 
десеңізші. Көз жауын алып, әуе
сіңді кетіретін көрпе-көпшікті 
қазіргі күнде кез келген базар 
қиылысынан кездестіріп жүрміз. 
Алайда олардың барлығының бір
дей дерлік сапасы сын көтереді 
деп айту да сәл артық сияқты. 
Дегенмен бәсекелестік артқан 
тұста тұтынушыға өзінің сапалы 
да сәнді өнімін ұсынып жүрген 
жан бар.

Түрлі бұйымдарды  дайындап 
сатумен ғана айналыспай, қара
мағында 7 адамды жұмыспен қам
тып отырған Айгүл Серімованың 
бұл істі қолға алғанына 20 жылдан 
асқан. Қазақылықтың символына 
айналған қошқар мүйіз, қос мүйіз, 
төртқұлақ пен үшжапырақ  сынды 
ою өрнектің барлығы дерлік оның 
өнімдерінен кездеседі. Отбасы
лық кәсіпті енесінен кейін жал
ғастырып отырған ол бүгінде тек 
көрпе көпшікпен  қыз жасауы 
ғана емес сәбилерге арналған 
«ит көйлектер» мен массажды 
көрпешелер, матрастар мен меди
цина, күзет тағы да басқа маман
дарға арналған арнайы формалар 
дайындап сатумен айналыса
ды. Ертеректе тек арнайы фор
малар дайындаған маман уақыт 
өте келе кәсібін кеңейтіп, 
кішігірім тігін цехын ашқан. Цех 
«Жалынды жүрек» деген атаумен 
қаламыздың тұрғындарына қыз
мет көрсетуде. 

Бүгінде қыз жасауына арналған 
түрлі нақыштағы көрпешелер 
оның негізгі өніміне айналды.

– Шымкент, Түркістан, Ал
маты қалаларының қыз жасауын 
дайындайтын цехтары мен ба
зардағы дайын өнімдер қазірде 
менің басты бәсекелестерім. 
Дайындаған заттарымызды ба
зарға шығармаймыз.  Әдемі
лігімен қоса тазалығы мен 
сапалылығына сенім білдіріп 
келетін клиенттеріміздің саны 
күн санап көбеюде. Жұмысқа 
адам алып, кәсіпті үлкейткен 
сайын оның маңыздылығы мен 
артылатын жауапкершілігі де есе
ленеді. Дайын өнімге жеткенге 
дейінгі жұмыс үдерісі өте күрделі. 
Пішетін, тігетін, мақтасымен 
жұмыс жасайтын мамандардың 

барлығы іскер болуы шарт. Ал 
арнайы оқытылған мамандармен  
ғана жұмыс жасаудың жемісі – 
сапалы да сұранысқа ие өнім» – 
дейді кәсіпкер Айгүл Серімова. 

Ісмердің байлығы қолында 
демекші қолынан келгенді барын 
салып әрлеп, әсемдеп тұтыну
шысына ұсынатын тігінші өз 
ісінен ләззат алатынын да жасыр
майды. Қазақы ою-өрнекті 
кішкентайларға арналған киім
дерге де қоса тігіп, барша жұрт
қа насихаттап отырған Айгүл 
Серімованың кәсібі ата дәстүрді 
бүгінмен жалғастырып жүр.

Жәмила ЕРМАХАН, 
Қорқыт ата атындағы  

Қызылорда университетінің 
III  курс студенті

САН ОЮДЫҢ 
СЫРЫН БІЛГЕН АЙГҮЛ

Назым бастаған кәсіп

«Адамды адам еткен – еңбек» деген белгілі қағида бар. Бүгінде еңбегінің жемісін көріп жүргендер аз емес. 
Соңғы жылдары елімізде кәсіпкерлікке бет бұрғандар көп. Мемлекет шағын және орта бизнесті барынша 
дамытуға күш салып, жан-жақты қолдау үшін түрлі бағдарламалар ұсынып отыр. Тек мүмкіндікті мүлт 
жібермей, мезетінде мақсатты іске асырған дұрыс. Кейіпкеріміз Назым Анарбекқызы жастайынан еңбекпен 
достасып, ата-анасынан тағылымды тәрбие алып өсті. Бүгінде кәсібін бір жолға қоя білді. Не кәсіп дейсіз ғой? 
Ол брусчатканың түр-түрін шығаруды қолға алған. 

САЛАДАҒЫ СЕРПІН
Бағдарламаның екінші бес 

жылдығы аясында құны 67 млрд 
теңгені құрайтын 9 жоба іске қосылып, 
өнеркәсіп бағыты 4 жаңа өніммен 
толықтырылды. Оның ішінде кірпіштің 
жаңа түрлері, темір бетон бұйымдары, 
әк және цемент өнімдері бар екенін 
айта кеткен абзал. Өңдеу өнеркәсібі 
саласында табысты жұмыс жасап тұр
ған, тұз нарығында 90 жылдан астам 
еңбек тәжірибесі бар «Арал тұз» акцио
нерлік қоғамы, Индустрияландыру бағ
дарламасы аясында компания тұз өн
діретін екі испан цехын іске қосты. Бұл 
өз кезегінде еңбек өнімділігін екі есеге 
арттыруға, 1200-ден астам адамды 
тұрақты жұмыспен қамтуға мүмкіндік 
берді. Өндірілген өнім мен сатылған 
өнім көлемі 3 есеге артып, экспорттық 
өнім үлесі 75 процентті құрады. Осыған 
байланысты компания биылғы жылы 
қуаттылығы жылына 180 мың тонна 
құрайтын тұз өндіретін ІІІ испан цехын 
іске қосуды жоспарлауда. 

Облыстағы құрылыс индустриясы 
саласында экспортқа бағытталған, 
бәсекеге қабілетті, цемент шығаратын 
алғашқы кәсіпорындардың бірі – 
«Компания Гежуба Шиелі цемент» 
ЖШС. Жылдық қуаттылығы 1 млн тонна 
болатын тампонажды цемент зауыты 6 
түрлі өнім шығарып, іске қосылғаннан 
бері 915,8 мың тонна өнім өндіріп, 
оның 254,8 мың тоннасын экспортқа 
шығарды. 

Сыр өңірінде бағдарламаның бірінші 
және екінші бесжылдықтары аясында 
құны 150 млрд теңгені құрайтын 26 
жоба жүзеге асырылып, 1,7 мың жұмыс 
орны ашылды. Осы жылдың қаңтар-
наурыз айларында іске қосылған жоба
лар бойынша 10,4 млрд теңгенің өнімі 
өндірілді. Бұл өткен жылдың осы кезеңі
мен салыстырғанда 32,3 процентке 
өскенін аңғартады. 

Индустрияландыру бағдарламасы
ның үшінші бесжылдығында құны 543 
млрд теңгені құрайтын, іске қосылғанда 
7,4 мың адамды жұмыспен қамтитын 
41 жоба жүзеге асырылуда. Оның 
ішінде «Өңірлік кәсіпкерлікті қолдау» 

картасында – құны 172,3 млрд теңгені 
құрайтын іске қосылғанда 4,9 мың 
адамды жұмыспен қамтитын 38 жоба 
және республикалық картасында – 
құны 370,6 млрд теңгені құрайтын, іске 
қосылғанда 2 мың адамды жұмыспен 
қамтитын 3 жоба. 

Арал ауданында 
бес жоба іске 

қосылды
Бағдарлама аясында Арал ауданын

да өткен жылы құны 1,9 млрд теңгені 
құрайтын 5 жоба іске қосылды. Оның 
бірі – «Сервистік-дайындау орта
лығы» жауапкершілігі шектеулі се
ріктестігінің «Тауарлы балықты өсіру 
және өңдеу кешені. Бүгінгі күні 100 
тоннадан аса балық өнімі Ресейге 
экспортталды.  Екінші – «Қазақстан 
Аквакультура ЛТД» жауапкершілігі 
шектеулі серіктестігінің «Балықты 
тереңінен қайта өңдеу зауыты мен 

пластикалық қайық жасау цехын салу» 
жобасы өткен жылдың желтоқсан 
айында іске қосылды. Үшінші – «Dana 
Quartz» жауапкершілігі шектеулі серік
тестігінің «Арал ауданындағы кварц 
құмын байыту бойынша тау-кен байыту 
комбинатының бірінші желісі» жобасы 
өткен жылы желтоқсан айында жұмысын 
бастады. Төртінші – «АгрохимСервис» 
жауапкершілігі шектеулі серіктестігі 

«Аммоний-сульфатын түйіршіктеуді 
ұйымдастыру» жобасы аясында 
іске қосылған болатын. Бесінші – 
«Мелиоратор» жауапкершілігі шектеу
лі серіктестігі «Гиперпрестеу арқылы 
тротуарлық плитка, бордюр, лего 
кірпіш өндіру» жобасы өз жұмысын 
бастады.                               

Тұрар 
БЕКМЫРЗАЕВ

ИНДУСТРИЯ ИГІЛІГІ

Басы 1-бетте

Соңғы кезде ел арасында кол
лектордың дөрекі сөзі мен іс-әрекетін 
сөз ететіндер көбейді. Осы орайда 
оқырмандар тарапынан  коллектор 
мазалай берсе, не істеу керек?» деген 
сұрақ көп қойылады. Бұл сұраққа 
«Ұлы Дала Заңы» халыққа құқықтық 
қызмет көрсету орталығының ди
ректоры, заңгер Нұрсұлтан Байменов 
жауап берді.

– Ұлттық банк пен екінші дең
гейлі банктер өзара үш жақты 
мемерандумға отырады. Несие алу
шының есепшотын, айлық табы
сын банкке өткізген жағдайда 
уақытылы төлемесе,  әр ай сайын 
айлығының 50 процентін төлеуге 
келіседі. Екінші деңгейлі банктер 
тарапынан несие алушы заңды тұлға 
қарыз шарты бойынша – 90 күн, 
ал жеке тұлға – 180 күннен астам 
уақыт төлемеген жағдай да талап 
етіледі. Содан соң сотқа дейінгі 
әрекеттер жүзеге асып, борышкерге 
ескертпе хат жібереді. Несие алушы 
келісімшарт кезінде үш адамның 
байланыс телефонын береді. Сол 
арқылы банк қызметкерінің оларға 
несие алушыны сұрап, хабарласуға 
құқығы бар. Ал коллекторға өткен 
жағдайда, аталған агенттік пен несие 
беруші арасындағы шартты тексеру 
керек. Олар тек ҚР Заңына сәйкес 
борышкермен тек берешекті өндіріп 
алу шартының негізінде ғана жұмыс 
істеуге құқылы.

Заңгердің айтуынша, заңда 
көрсетілгендей коллектор әрбір 
адамның ар-намысы мен қадір-
қасиетіне және іскерлік беделіне 
нұқсан келтіретін мәліметтерді 
таратуға, олардың мүдделеріне мү
ліктік залал келтіретін мәлеметті 
жариялау болмайды. Сонымен бір
ге өмірі мен денсаулығына қауіп 
төндіріп, мүліктік және өзге де зиян 
келтіретін заңсыз әрекеттер жасауға 
тиым салынған. Айта кету керек, 
мүлкіне қол салып, бопсалап, қысым 
көрсету арқылы шарт бойынша 
міндеттемелерін орындауға да мәж
бүрлей алмайды. Сондай-ақ заң
намаға сәйкес қарыз алушы мен оның 
туыстары коллектормен өрбіген 
әңгімені диктофонға жазып алуға, 
кездесуді бейнежазбаға түсіруге 
құқылы екенін де атап өтті. 

Егер коллектор шектен шығып, 
құқық бұзған жағдайда қайда жүгі
нуге болады? Аталған агент заңға 
қарсы іс-әрекет жасаса, кез келген 
азамат агенттікке жазбаша өтініш 
жаза алады. Ал несие алушының 
жеке басына тиісіп, құқығын тап
таса, құқық қорғау органдарына 
жүгінуге құқылы. Себебі тергеу іс-
шарасын жүргізу аумақтық полиция 
органының құзыретіне жатады. Айта 
кететін жайт, коллектор борышкердің 
жақындарына хабарласып, оларды 
мазалауға құқы жоқ. 

Ақмарал ОЛЖАБАЕВА


